He ngohe aromatawai ā-roto Pūtaiao 3.1B v1 mō te Paerewa Paetae 91818
TĀ TE KAIAKO WHĀRANGI

Ngohe Aromatawai: Tātou ki uta! Tātou ki tai!
Paerewa Paetae Pūtaiao 91818: Te arotake ki tā te Māori titiro i ngā huatau matua o te ariā kukuwhatanga hei puna ira tangata 
Aronga: Pūtaiao 3.1B v1
Whiwhinga: 4

Te Horopaki
I te ngohe nei ka whakarite koe i te pūrongo e whakaatu ana i ngā tukanga o te kukuwhatanga hei āta whakaputa, hei āta tiaki i ngā wehewehenga momo o ngā rauropi. 
Ka aro koe ki ngā rauropi nō Aotearoa, me te whakaatu i te putanga ake o te wehewehenga momo i ngā kawenga kētanga o te mātāira o tētahi hapori rauropi. Ka torotoro hoki koe i te matapae, kāore e puta te wehewehenga momo i te tangata, me te take e kore ai e puta. 
Ka āta torotoro i ngā taunakitanga pūtaiao hei whakamārama i ngā kawenga kētanga, me te āta aro ki te tangata. Ka tātaritari koe i ngā kōrero hei whakatairite atu ki te whakapapa o ngā rauropi nō te mātauranga Māori. Hei reira ka whakaputa i ōu whakaaro mō te noho ngātahi o te mātauranga pūtaiao me tō ngā tūpuna.
Ka aromatawaingia te pūrongo ki tōu kaha ki te whakaatu i ngā taunakitanga pūtaiao i te kukuwhatanga hei tukanga e puta ai ngā wehewehenga momo, ki te whakatairite atu i aua kitenga ki te mātauranga Māori e pā ana ki ngā momo rauropi, ki te āta whakahāngai i tōu māramatanga ki a ngāi tātou, arā, ki te tangata.

Hei Mahi
1. Ka rangahau koe i ngā tukanga o te kukuwhatanga e pā ana ki ngā rauropi o Aotearoa nei, ā, hei pūtake mō te wehewehenga momo.
2. Ka rangahau koe i te hiranga o ngā rau rerenga rauropi ki te ao e noho nei tātou.
3. Ka rangahau koe i ngā take kāore te wehewehenga momo i puta ake i te tangata.
4. Ka torotoro koe i te mātauranga Māori i takitaki mai rā i te whakapapa o ngā rauropi, tae atu ki te tangata, ā, hei reira whakatairite ai ki ngā huatau o te wehewehenga momo.
5. Ka āta tautohutohu i ngā ritenga me ngā rerenga kētanga i putaputa ake.
6. Ka āta whakatairite i tōu mārama ki te mātauranga pūtaiao me tō ngā tūpuna hei matapaki i te noho ngātahi o aua mātauranga e rua.
7. Kōtuituihia aua kōrero kia takoto mai hei pūrongo.
8. Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te ranga te roanga o te wā e tutuki ai ngā mahi katoa.


Hei Rauemi
https://www.richarddawkins.net/2013/11/why-havent-humans-speciated/ 

https://teara.govt.nz/en/evolution-of-plants-and-animals/page-1 

https://www.landcareresearch.co.nz/science/plants-animals-fungi/plants/.../origins 

https://newzealandecology.org/.../New%20Zealand%20ecology%20LJ%20Keegan%2.. .

https://www.forestandbird.org.nz/campaigns/native-wildlife 

https://www.doc.govt.nz/nature/native-animals/ 

https://teara.govt.nz/en/maori-education-matauranga/page-1 

https://teara.govt.nz/en/whakapapa/11430/papatuanukus-children 

https://en.wikipedia.org/wiki/Rangi_and_Papa 

http://www.passbiology.co.nz/biology-level-3/speciation 

mentalfloss.com/article/64300/6-animals-are-rapidly-evolving   

https://mxplx.com/meme/3899/ 

https://creation.com/why-speciation-occurs 



He ngohe aromatawai ā-roto Pūtaiao 3.1B v1 mō te Paerewa Paetae 91818
TĀ TE ĀKONGA WHĀRANGI


Taunakitanga: Pūtaiao 91818 Tātou ki uta! Tātou ki tai!
	
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te rangahau ariā
	Kua whakamārama i ngā huatau pūtaiao matua o te ariā kukuwhatanga. 
Kua whakamārama i ngā huatau matua o te mātauranga Māori e pā ana ki te putanga ake o te tangata.
	Kua whakahiato i ngā kōrero mō ngā huatau matua o te ariā 

